
Ed. 25. Frumvarp til laga [24. mál]
um breyting á lögum nr. 107 28. okt. 1970, um félagsheimili.

Flm.: Vilhjálmur Hjálmarsson, Alexander Stefánsson.

1. gr. laganna orðist svo:
Með félagsheimilum er í lögum þessum átt við samkomuhús, sem ungmenna-

félög, verkalýðsfélög, íþróttafélög, lestrarfélög, bindindisfélög, skátafélög. kvenfélög,
búnaðarfélög og hvers konar önnur menningarfélög, er standa almenningi opin án
tillits til stjórnmálaskoðana. eiga og nota til funda halda eða annarrar félagsstarf-
semi, enn fremur samkomuhús sveitarfélaga. Sama gildir um sjómannastofur, sem
sömu aðilar eiga og reka, sjálfstætt eða í tengslum við aðra starfsemi.

1. gr.

Lög þessi öðlast þegar gildi.
2. gr.

Greinargerts.
Félagsheimili eru í reynd vettvangur margháttaðrar tómstundastarfsemi. 1. gr.

laga um félagsheimili er rúm og hefur verið framkvæmd þannig. Það sýnist þvi
eðlilegt, að sjómannastofur, þ. e. aðstaða fyrir sjómenn utan heimabyggðar til að
nýta tómstundir sínar þegar þeir eru í höfn, falli undir ákvæði þessara laga, svo
sem lagt er til með þessu frumvarpi.

Þörf fyrir skipulegan stuðning við að koma upp slíkri félags- og tómstunda-
aðstöðu er ótvíræð. Sjómaður í höfn utan heimabyggðar þarf t. d. að hafa aðgang
að stað, þar sem blöð liggja frammi, sími er tiltækur, góð hreinlætisaðstaða og
þægilegt er að drepa sér niður, þegar lítið er við að vera um borð. Þetta er svo
alþekkt og hvarvetna viðurkennt, að óþarft er um það að fjölyrða.

Íslendingar standa ekki framarlega varðandi þessa þjónustu og er þá vægt til
orða tekið. Samfelldar skýrslur um rekstur sjómannastofu munu ekki liggja fyrir
- sem ekki er von! En lítils háttar styrkir hafa verið veittir úr ríkissjóði, bæði
vegna stofnkostnaðar og til rekstrar sjómannastofa.

Með þessu frumvarpi, ef að lögum verður, yrði tryggður nokkur stuðningur
til að standa undir stofnkostnaði. Og það er skoðun flutningsmanna, að eðlilegt sé,
að greiddur verði áfram nokkur rekstrarstyrkur úr ríkissjóði sérstaklega. Þetta
verkefni er allt í senn sérstætt, nauðsynlegt og svo ólíklegt til fjárhagslegs ábata,
að eðlilegt verður að teljast að hvetja á þann hátt til aðgerða á vegum félagssamtaka
eða sveitarfélaga.

Ekki er líklegt, að sú kvöð, sem hér yrði lögð á félagsheimilasjóð. kalli á stórt
hlutfall af árlegum útborgunum sjóðsins. Verður og varla dregið i efa, að þeim
fjármunum yrði vel varið, sem færu til þess að bæta aðstöðu þeirra sjómanna,
sem dvelja lengri eða skemmri tíma fjarri heimilum sínum og heimabyggð.


